
提    要

康熙五十九年清軍定藏，清廷完成對西藏之統一，建殊勳於中國歷史，其功厥偉。當清聖

祖之末年尚可堅持定見駐軍西藏，一防準噶爾部之再次侵襲，二者穩定西藏之局勢。清廷既統

有西藏，封後藏貴族康濟鼐、頗羅鼐及前藏貴族阿爾布巴、隆布鼐、扎爾鼐五人為噶倫以理藏

務。清世宗繼位之初寵信年羹堯，採年羹堯之議撤軍西藏以省糜費，繼有青海羅卜藏丹津之亂。

青海之亂既平即羅織罪名興大獄以除政敵允禵、允禟、允禩、允祉及於其繼位過程與謀之隆科

多、延信、年羹堯之流。雖疊據奏報西藏前後藏貴族間不睦之情形已同水火，但清世宗處置失措，

陞康濟鼐為貝子總理藏務，招阿爾布巴等之忌愈深。雍正五年六月十八日（藏曆），前藏貴族阿

爾布巴、隆布鼐、扎爾鼐夥同七世達賴喇嘛之父殺總理藏務貝子康濟鼐於大昭寺，且遣兵追殺

避往後藏之頗羅鼐，頗羅鼐集後藏阿里兵以拒之，時清廷於西藏無兵可資彈壓，西藏陷內戰之中，

雍正五年為藏曆土鼠年，藏人稱此次內戰為土鼠年衛藏戰爭。西藏既陷內亂，然清廷出兵甚難，

出兵則恐七世達賴喇嘛及五世班禪額爾德尼為阿爾布巴等裹挾入準噶爾部，則西藏蒙古西域皆

搖動矣，後清廷措置得宜，平息內亂，頗羅鼐總理藏政。康濟鼐之被殺七世達賴喇嘛之父實預

其中，且其時七世達賴喇嘛年幼，不免為其父操縱，亂雖已平然總理藏務頗羅鼐與七世達賴喇

嘛父子裂隙已深，清廷知七世達賴喇嘛若居藏藏局必亂，故遷七世達賴喇嘛入西康惠遠廟居之

以穩藏政，兼有避準噶爾於西藏威脅之意。繼之清廷與準噶爾疊次作戰，互有勝負，雙方力疲，

盟誓罷兵，準噶爾於西藏之威脅解除，雍正十三年清廷允七世達賴喇嘛返藏。今史料陸續公佈，

本書將散見於諸書關涉之奏摺一一輯錄，彙為一書，實雍正一朝關涉西藏之奏摺粗備於此，仿

清代紀略體名之《平定阿爾布巴之亂紀略》，於翻譯異名之人名地名稍加校註，以為歷史研究者

所取資。

